
Pou Piblikasyon Imedyat: 30 out 2012 

GOUVÈNÈ CUOMO ANONSE DEZIYASYON ROBERT D. GIOIA POU TRAVAY SOU ERIE CANAL HARBOR 
DEVELOPMENT CORP. KONSÈY ADMINISTRASYON 

 
Gouvènè a Rekòmande Mesye Gioia pou Sèvi kòm Prezidan Konsèy la 

 
Jodi a, Gouvènè Andrew M. Cuomo te anonse nominasyon deziyasyon Robert D. Gioia, prezidan John R. 
Oishei Foundation ak yon egzekitif biznis Western New York ki gen eksperyans ak dirijan kominote, pou 
sèvi nan Konsèy Administrasyon Erie Canal Harbor Development Corporation. Gouvènè Cuomo te 
rekòmande Mesye  Gioia tou kòm pwochen Prezidan Konsèy Administrasyon ECHDC. 
 
Gouvènè Cuomo di konsa, “Avèk anpil ane kòm yon egzekitif biznis ki gen siksè ak yon dirijan kominotè 
nan Western New York, Robert Gioia ap pote kalite dirijan ak vizyon li nan Erie Canal Harbor 
Development Corporation. Devouman Mesye Gioia ki pwouve nan vil Buffalo kote li te fèt ak nan 
Western New York ap fè li vin yon gwo resous pou Konsèy Administrasyon ECHDC pandan y ap travay 
ansanm avèk kominote a pou chanje bò dlo a, epi pou pote nouvo djòb, enèji, ak devlopman ekonomik 
pou tout rejyon an.” 
 
Anons Gouvènè a fè jodi a vini apre dènye nouvèl ki endike Vil Buffalo te chwazi devlopman ki pwopoze 
pou Buffalo Sabres, ki rele HARBORcenter, ak estimasyon pou depanse $123 milyon dola kòm devlopè 
prefere Webster Block. Yo prevwa Konsèy ECHDC pral aji selon rekòmandasyon Gouvènè a pou deziyen 
Mesye Giola kòm prezidan nan reyinyon mwa septanm li a. 
 
Mesye Gioia di konsa, “Mwen jwenn lonè paske Gouvènè Cuomo chwazi mwen pou sèvi nan konsèy 
administrasyon Erie Canal Harbor Development Corporation.  Avèk kalite dirijan Gouvènè a, ECHDC ap 
ofri sa moun Western New York t ap chèche pandan plizyè deseni, yon bò dlo ki enteresan, ki bon pou 
fanmi yo, epi ki kapab fè yo gen fyète. Mwen pa ka tann pou fè yon sèl avèk manm kamarad mwen yo ki 
nan konsèy la pou kontinye gwo travay devlopman yon bò dlo klas mondyal nan vil mwen renmen an.” 
 
Mesye Gioia se prezidan John R. Oishei Foundation, pi gwo òganizasyon filantwopik Western New York, 
ki gen misyon pou bay sipò pou chanjman pou amelyore pwogrè ekonomik ak kalite lavi nan rejyon 
Buffalo-Niagara. Mesye Gioia te fèt nan Buffalo. Li te kòmanse karyè li nan ane 1970 nan ouvèti Gioia 
Macaroni Company twazyèm jenerasyon an. Ant ane 1992 ak 2007, li te yon direktè nan Food Group of 
Strategic Investments and Holdings, Inc.  

Mesye Gioia te prezidan Niagara Frontier Transportation Authority (NFTA) ant ane 1990 ak 1998, kote li 
te premye moun ki te reyalize Ayewopò Entènasyonal Buffalo-Niagara pou $120 milyon dola. Nan mwa 
oktòb 2007, li te jwenn nominasyon kòm prezidan The Western New York Health System (yo te rele 
Great Lakes Health). Mesye Gioia te sèvi nan konsèy administrasyon plizyè lòt gwoup ak òganizasyon, 
tankou prezidan Konsèy Administrasyon The Nichols School, prezidan The Martin House Restoration 
Corporation, prezidan The Community Foundation for Greater Buffalo, prezidan Buffalo Philharmonic 
Orchestra, direktè Roswell Park Cancer Institute, ak yon administratè St. Lawrence University. 
 
Mesye Gioia ap antre nan Konsèy Administrasyon ECHDC nan yon moman lè pwogrè sou bò dlo Buffalo 
ap vanse nan pwochen etap devlopman, akòz sitou siksè Canalside. Canalside, yon devlopman itilizasyon 
melanje ki mezire 1,1 pye kare, ofri plis pase 425 evènman ak atraksyon, epi dapre estimasyon yo, l ap 
mennen 500.000 vizitè pou sezon lete sa a nan aksè piblik, amelyorasyon nan espas ak enfrastrikti piblik. 
Pwojè envestisman ki la kounye a gen ladan yon pwolongasyon pwomnad sou waf ak abò, y ap mete 
restoran Liberty Hound and Clinton’s Dish, konstwiksyon kanal piblik ki aliyen sou plan istorik, ak 
reparasyon Donovan Office Building an 160.000 pye kare espas itilizasyon piblik.  Jiska prezan, gen 
angajman pou apeprè $160 milyon dola envestisman prive. 
 
Enfòmasyon sou Erie Canal Harbor Development Corporation 
 
Erie Canal Harbor Development Corporation (ECHDC) gen alatèt li yon konsèy administrasyon nèf (9) 
manm ki fòme avèk sèt (7) direktè ki gen dwa pou vote ak de (2) direktè otomatik ki pa gen dwa pou 
vote. Sèt (7) direktè ki gen dwa pou vote yo jwenn rekòmandasyon Gouvènè Eta New York, epi se New 
York State Urban Development Corporation d/b/a Empire State Development, sèl aksyonè ECHDC ki 
lonmen yo. Pòs de (2) direktè otomatik ki pa gen dwa pou vote yo gen ladan Egzekitif Konte Erie ak 
Majistra Vil Buffalo. 
 
Kòm yon filyal Empire State Development, ajans devlopman ekonomik prensipal eta a, Erie Canal Harbor 
Development Corporation sipòte ak ankouraje kreyasyon enfrastrikti ak aktivite piblik nan Canalside, 
koridò Ohio Street ak Outer Harbor ki atire envestisman prive an mas ak amelyore jwi bò dlo a pou 
sitwayen ak touris yo nan Western New York. Vizyon li pou lanse bò dlo Western New York, ak relanse 
kwasans nan Buffalo ki baze sou eritaj fyète rejyon an, enpòtans iben ak bote natirèl. Pou jwenn plis 
enfòmasyon sou ECHDC, ale sou Entènèt nan sitwèb www.eriecanalharbor.com. 

